
АСЛАМАС 

КОМПОЗИТОРА АСА НС А ҪУЛ СЕРЕН ЕХ Етӗрне районӗнче халӑх пултару-
лӑхӗн фестивальне ирттересси йӑлана кӗнӗ. Кӑҫал 
ӑна ҫак тӑрӑхра ҫуралса ҫитӗннӗ А.Асламас 
композитора халалласа йӗркеленӗ. Пуҫарӑва ҫак 
ятпа ҫыхӑнтарни ахальтен мар. XX ӗмӗрӗн 60, 70-
мӗш ҫулӗсенче республикӑра Анисим Асламасӑн 
час-часах янӑранӑ юррисене чӗртсе тӑратасси тата 
унӑн пултарулӑхӗпе ҫамрӑксене паллаштарасси 
пулнӑ унӑн тӗп тӗллевӗ. 

Кӑкшӑм, Пӗрҫырлан, Мӑн Сӗнтӗр, Мӑн Явӑш, Мӑн 
Чураш, Уйкас Асламас ял тӑрӑхӗсен пултарулӑх 
ушкӑнӗсем концерт ирттернӗ ӗнтӗ. Вӗсенче ытларах 
Асламасӑн "Шӑнкӑрч", "Савӑнӑҫ юрри" хайлавӗсем 
янӑранӑ. Жюри членӗсене вара пуринчен ытла Мӑн 
Явӑш ял тӑрӑхӗн ӑстисем юрлани-ташлани килӗшнӗ. 

